
 

Fjalim i ambasadorit Reeker me rastin e ceremonisë për arritjet e Platformës 

financiare të Projektit të për konkurrencë të USAID 

 

Ju faleminderit të gjithëve për prezencën tuaj. Është kënaqësi e veçantë për mua që t’ju 

bashkangjitem sot. Mendoj që ata që punojnë me mua në ambasadën tonë, përfshirë zyrën 

e USAID-it, dhe shumica prej jush këtu, dhe shumë të tjerë nga e tërë Maqedonia e dijnë 

që ky lloj i projekteve, Projekti për konkurrencë është shumë i rëndësishëm dhe i veçantë 

për mua dhe qëllimet e mia dhe qëllimet e qeverisë së Shteteve të Bashkuara gjatë 

mandatit tim si ambasador i SHBA-ve në Maqedoni. Andaj, është me të vërtetë një ditë 

kur duhet kremtuar dhe jam i gëzuar që ndodhem këtu ngase, siç theksoi edhe Nimish, 

konkurrenca nuk ka të bëjë me politikën. Politika nuk ju bën konkurrues. Konkurrenca ka 

të bëjë me shfrytëzimin e inovacioneve dhe lëmisë financiare, shfrytëzimin e ekonomisë 

së tregut për të ecur para si vend, dhe kjo është arsyeja përse jemi ne këtu dhe ajo që kemi 

bërë për gjithë këtë kohë – që të ndihmojmë Maqedoninë për shumë vite dhe gëzohem që 

jam këtu për të kremtuar arritjet e biznesmenëve që u janë qasur resurseve të nevojshme 

përmes Projektit të USAID-it për konkurrencë në këtë platformë financiare.  

 

Kjo është një mundësi e shkëlqyer për t’u fokusuar në rezultate, dhe kjo është ajo që 

qeveria ime në Uashington dëshiron të dëgjojë. Kjo është mënyra se si i spjegojmë 

Kongresit të Shteteve të Bashkuara dhe popullit amerikan, tatimet e të cilëve janë 

shpenzuar për këtë lloj ndihme në Maqedoni dhe në vendet tjera të botës, që rezultate me 

të vërtetë janë arritur, dhe siç e dini, Shtetet e Bashkuara kanë investuar mbi një miljardë 

dollarë në Maqedoni që nga shpallja e pavarësisë së saj, dhe shumica e kësaj shume të 

hollash është shpenzuar për aftësimin e njerëzve duke u dhënë atyre mjetet e nevojshme 

për të arritur zhvillim ekonomik në ekonominë e tregut të lirë. Mendoj që ky projekt 

reflekton bukur mirë mënyrën se si ne e bëjmë këtë dhe mendoj që vlen të nënvizojmë 

disa prej aktiviteteve.  

 

Projekti për konkurrencë dhe Platforma financiare dëshmojnë se si qeveria e Shteteve të 

Bashkuara ka ndihmuar mbi 100 biznese në Maqedoni që të kenë qasje në financa, 

financa që janë kritike për mbarëvajtjen e punës së tyre, dhe afaristët që janë prezent në 

këtë sallë e kuptojnë këtë, apo në fakt për zgjërimin e punës dhe veprimtarisë së tyre, dhe 

kjo është mënyra se si një ekonomi zhvillohet. Jo përmes politikës, por përmes fokusimit 

në të qenit konkurrues, përmes shfrytëzimit të financave, shfrytëzimit të mjeteve të tregut 

të lirë në demokraci me qëllim të zhvillimit ekonomik që siguron më tepër vende pune, 

më tepër prosperitet që më pas ndikon jetët e të gjithëve. Kjo është mënyra se si 

mundohemi të krijojmë mundësi të reja për zhvillim ekonomik. Siç theksoi Nimish, ne 

filluam këtë projekt me një hulumtim. Ne nuk vijmë këtu, thjeshtë të zgjedhim një projekt 

dhe të shpenzojmë të holla në të, por kemi studjuar pengesat me të cilat ballafaqohen 

qytetarët e Maqedonisë dhe kompanitë e vendit derisa mundohen të gjejnë mënyra për 

t’ju qasur financimeve në vend.    

 

Ky studim zbuloi një sërë çështjesh. Zbuloi që bizneset po ballafaqohen me mungesë të 

gjërave themelore, siç janë strategjia dhe përpilimi i strategjisë, planit afarist, identifikim 

të projekteve të duhura, këto ishin problemet kryesore që e bënin të pamundur që 

huadhënësit të financojnë ndonjë projekt ngase propozim projektet nuk ishin të vlefshme 

për investim. Shkëmbimi i informatave mes bankave dhe sektorit privat ishte i dobët. 

Madje, edhe kur bankat ofronin produkte financiare inovative që ishin përpiluar në bazë 

të nevojave të sektorit privat, sektori privat nuk i kuptonte ato, dhe rrjedhimisht ato 

shfrytëzoheshin pak. Përmes kësaj Platforme financiare, ashtu si dhe shërbimet 



 

këshilldhënëse në tërë botën, Projekti për konkurrencë dizajnoi dhe ofroi shërbime që 

mund të zgjidhnin këto çështje dhe të rrisin mundësitë për t’iu qasur financave, që 

mendoj se ata që janë sot këtu, por edhe shumë të tjerë në vend ndajnë mendimin se ato 

financa kanë bërë ndryshim. Ato gjithashtu kanë ndihmuar kompanitë që t’i qasen 

sektorit financiar përmes identifikimit të lehtësuesve që i njohim dhe i shohim sot këtu, 

dhe detyra e të cilëve është të ndihmojnë kompanitë me strategji të tyre për zhvillim dhe 

të veprojnë si ndermjetësues mes kompanive dhe institucioneve financiare.  

 

Sot njohim një grup individësh të përkushtuar – konsulentë profesionistë për financa – që 

kanë mundësuar që gjatë dy viteve të fundit 116 kompani lokale të kenë qasje në rreth 44 

milion dollarë ndihmë të jashtme, që rezultoi me investim të përgjithshëm prej 75 milion 

dollarësh. 

 

Në karrierën time kam dëgjuar shumë barcoleta për konsulentët, por mendoj që ata luajnë 

një rol të mrrekullueshëm ngase në shumë mënyra janë të ngjashëm me diplomatët. Puna 

jonë është të mundohemi të ndihmojmë të tjerët që të kuptojnë gjërat që ndoshta në 

kushte tjera nuk i shohin, të raportojmë në kryeqytetet tona për atë se si mund të 

ndihmojmë, në këtë rast, Maqedoninë që ajo të arrijë qëllimet e veta, që janë qëllime të 

përbashkëta – të shohim një vend më stabil dhe më përparimtar, të kërkojmë mundësi, të 

ballafaqohemi me sfidat duke iu qasur atyre në mënyra të tjera, dhe të gjitha këto që t’u 

ndihmojmë të arrini caqet tuaja.  

 

Financimi që potencuam më herët dhe ndihma që u është ofruar kompanive të vendit 

kanë mundësuar ato të investojnë në teknologji të reja, të krijojnë vende të reja pune, të 

rrisin eksportin dhe të përforcojnë pozitën e tyre konkurruese në tregun rajonal dhe atë 

global. E gjithë kjo ka ndodhur në valën e krizës globale financiare, dhe unë disa herë 

kam thënë që kriza financiare na ka prekur të gjithëve, por kriza financiare gjithashtu 

ofron mundësi dhe personat e talentuar, personat që do të përparojnë, personat që janë në 

kërkim të atyre mundësive dhe mundohen që t’i shfrytëzojnë ato, ashtu siç kanë thënë 

edhe shumë liderë amerikanë - është me rëndësi të mendojmë për atë se ku dëshironi të 

pozicionoheni si individë, si biznes, si shtet me qëllim që të mund të përfitoni nga 

rimëkëmbja ekonomike. Shohim që kjo rimëkëmbje ka filluar në Shtetet e Bashkuara, 

edhe përskaj shumë sfidave dhe kushteve tejet të vështira ekonomike, madje më të 

vështirat që kemi parë me gjenerata të tëra.  

 

Puna juaj e palodhshme, të gjithë ju që keni participuar dhe keni përfituar nga ky projekt 

keni kontribuar që të rritet financimi; kjo ka ndihmuar jo vetëm kompanitë lokale që të 

rriten dhe zgjërohen, por ka ndihmuar edhe të tjerat që të mirëmbajnë likuiditetin e tyre 

gjatë këtyre kohërave të vështira, të vazhdojnë veprimtarinë e tyre dhe të mbajnë të 

punësuarit. Për shembull, një kompani për tekstil arriti të sigurojë financa përmes 

metodës së shitjes dhe marrjes me qira të një pjese të pajisjeve. Kjo është një metodë e 

njohur që shpesh përdoret në Shtetet e Bashkuara nga kompanitë me qëllim mirëmbajtjen 

e qarkullimit të të hollave dhe veprimtarisë në përgjithësi. Kjo metodë mundëson që 

kompanitë të shmangin mbylljen, dhe duke shmangur mbylljen ato vazhdojnë 

veprimtarinë e tyre, duke shpëtuar kështu 250 vende pune. Ky është qëllimi i kësaj 

metode, dhe jam i gëzuar që sot kremtojmë këtë lloj ndihme ku qeveria e Shteteve të 

Bashkuara ka siguruar mundësi, mundësi që janë aty për ju dhe u mundësojnë të 

shfrytëzoni ato dhe të shpëtoni, në këtë rast, 250 vende pune.  

 

Dëshiroj të përgëzoj sipërmarrësit progresiv që kanë demonstruar vendosshmëri për rritje 

dhe zgjërim të biznesit të tyre, që krizën globale e kanë parë si një mundësi, e jo si sfidë. 



 

Ne inkurajojmë edhe bizneset tjera lokale të ndjekin hapat tuaj dhe të investojnë në 

teknologji të reja dhe praktika më të mira afariste për të stimuluar rritjen dhe 

konkurrencën në tregun globl, dhe thjeshtë nuk mund të potencoj mjaft fuqishëm që bota 

është tejet konkurruese dhe ju duhet të rishqyrtoni strategjitë tuaja dhe mënyrën se si do 

të arrini sukses, si do të përfitoni në çdo aspekt që të jeni mjaft të suksesshëm dhe të 

arrini qëllimet tuaja.  

 

Ju përgëzojmë për suksesin tuaj. Siç e dini, ndihma e Shteteve të Bashkuara nuk do të 

zgjasë përgjithmonë. Për ne është gjithnjë sfidë që të bindim liderët tanë në Uashington, 

personat që punojnë në buxhetin, Kongresin tonë dhe popullin amerikan për arsyet se 

përse resurset tona duhet të dedikohen për të ndihmuar miqtë tanë dhe shpërndarja e 

resurseve është temë për të cilën të gjithë po mendojnë kohëve të fundit. Unë jam i bindur 

që përmes këtij lloji të projekteve, siç është Platforma financiare e Projektit për 

konkurrencë, ne jo vetëm që kemi demonstruar se sa efektive ato mund të jenë, por 

gjithashtu mendoj që ky projekt do të sjell dobi afatgjate për të gjithë në Maqedoni, dobi 

që do të zgjasë edhe pas përfundimit të këtij programi.  

 

Urime dhe ju faleminderit për të arriturat tuaja dhe për prezencën tuaj këtu!  

 

 

 


